018ko iraila

Ibai Asenjo, futbolaria:

“Nire ametsa futbolari

profesionala izatea da”

Oso gaztea den arren, 6 urte daramatza
Ibai Asenjok Athleticen jokatzen. Talde
horrekin hainbat bidaia egin ditu jada,
azkena uda honetan, Errusiara.
Denboraldi honetan Euskal Ligan arituko
da, 4. DBH ikasten duen bitartean.

- Athleticekin hainbat
bidaia eta txapelketetan
parte hartu duzu, azkene-
koa Errusian. Nolakoa da
esperientzia etxetik
kanpo?

Hainbat bidaia egin ditu-
gu, urrutienen Turkiara,
Errusiara eta Alemaniara.
Esperientzia bakarrak dira,
txapelketa horietan maila
altua dagoela ikusten da,
izugarri gustuko dut joatea.
Egun horietan burua txapel-
ketan duzu, eta ez beste
gauzetan.

- Futbolean izan duzun
ibilbide guztia aipatuko?

Mallabiko taldean hasi
nintzen areto futbolean jo-
katzen, eta bi urte eman ni-
tuen han. Hortik aurrera fut-
bola gehiago gustatzen hasi
zitzaidan. Benjaminetan
Anaitasuna taldean sartu

nintzen futbol 7 jokatzera,
eta beste bi urte egin ni-
tuen. Bitartean, Lezamara
joaten hasi nintzen eta gaur
arte. Nire seigarren denbo-
raldia da Athleticen.

- Athleticen entrenamen-
duak gogorragoak dira?

Egunaren araberakoa da,
baina orokorrean jasanga-
rriak dira. Ohitze kontua
besterik ez da.

- Euskadiko selekzioarekin
ibilia zara?

Alebin kategorian ibili nin-
tzen, sub-12 selekzioan.
Kantabriaren aurka 2-2 ber-
dindu genuen, gainera lehe-
nengo gola sartu nuen. Ge-
roztik ez da egon selekzio-
rik. Aurten deialdia egingo
da berriro, baina ez diot ga-
rrantzi handirik ematen: da-
torrena datorrela ni pozik
nago.

- Saririk lortu duzu?
Aurreko urtean ohorezko
kadete mailan jokatu ge-
nuen eta bigarren postua
lortu genuen, beraz, nahiko
ondo. Duela bi urte Santu-
txu eta Antiguokoren aurka
Euskadiko Kopa irabazi ge-
nuen. Aurten Euskal ligan
gaude Eibar, Reala eta Ala-
vesen mailako taldeekin ba-
tera.
- Entrenatzaileen inguruan
zerbait esateko?
Entrenatzaile guztiengan-
dik ona den zerbaitekin ge-
ratzen naiz, normalena da
eta denekin izan dut harre-
man ona, ez dago bat beste-
aren gainetik.
- Zure bizitzako momentu
on bat gogoan duzu?
Turkian irabazitako txa-
pelketa. Europako hainbat
talderen aurka aritu ginen:
PSG, Galatasaray eta Roma,
besteak beste. Oroitzapen
hori ez dut inoiz ahaztuko.
- Aurrera begira?
Datorren urtean heziketa
fisikoan gradu bat egiteko
asmoa dut eta aurrerago

IVEF. Hala ere, nire beneta-
ko ametsa futbolaria izatea
da, nahiz eta jakin badaki-
dan, oso zaila dela.

- Etxekoen babesa duzu?

Gurasoei, eta orokorrean
familiari, dena zor diot: gu-
rasoei eta arrebari beti hor
egoteagatik eta laguntza lu-
zatzeagatik; aiton-amonei
ere, zaintzeko eta laguntze-
ko prest egon direlako, eta
noski, nire izebari, hor egon
delako inork ezin zuen mo-
mentuetan.

